
Historian zehar zenbait herri eta kultura desagertu egin dira. Batzuetan, 
etorri bezala joan ziren. Gehienetan, ordea, desagertarazi egin zituzten, 
denon kalterako.  
 
Lan honek desagerturiko kultura horietako bat izango du hizpide: 
Aintzinako Egipton zegoena. Eta, bereziki, bere hizkuntzaren idazkera-
mota bat: hieroglifikoa.  
 
Aintzinako Egiptoko kultura isilarazi egin bazuten ere, Champollionek 
hieroglifikoak argitu eta deszifratzea lortzearekin berpiztu egin zen eta gaur 
egun bizirik dirau.  
 
Hara, gure ustez, berpizkunde honen arrazoi nagusiak:   
 
- Kultura horrek indar izugarria izan zuen: tamalez, Biblioteka ospetsu 
batzuk, Alexandriakoak, erre egin zituzten eta galdu egin zen betiko kultura 
horrek utzitako  jakinduria gehiena. Horregatik, gaur egun, kultura horren 
aztarnak besterik ez ditugu ezagutzen, txundigarriak diren aztarnak. Hortik 
atera kontuak! 
 
- Klimak eta basamortuak kultura hori babestu egin dute: babes horren 
ondorioz, aurkitutako material asko ikerkuntzarako egoera oso onean 
dago. 
 
- Gaur egun zeresan handia du: ikusi besterik ez dago zenbat 
unibertsitatetan irakasten diren kultura honen ingurukoak eta zenbat 
ikerlari joaten den espedizioetan Egiptora indusketak egiteko. 
 
Izan ere, bada zer ikusi eta zer ikasi kultura honi buruz: poliki-poliki 
desagerrarazi zuten eta berak ere horrelaxe azaltzen dizkigu ondo gordeta 
dituen sekretuak: apurka-apurka. Sekretu horiek, gainera, misterioz 
inguraturik agertu ohi dira,  eta horrek Egiptologiari xarma berezia ematen 
dio.  
 
Lan honetan oinarri-oinarrizko azalpenak emango ditugu. Adibidez, 
hieroglifiko idazkera-mota nola deszifratu zuten labur-labur azalduko dugu. 
Azken batean, helburu hauxe dute orrialdeok: gazteei hieroglifiko idazkera-
mota zertan oinarritzen den jakiteko oinarrizko ezagupenak eskaintzea. 

                                                          1. Sarrera 

 
Egiptoera garai helenistikora bitartean Aintzinako Egipton hitz egin zen 
hizkuntza ofiziala da. Kamitosemitiko familikoa da, eta beronen hiru 
adarretatik bat osatzen du. 
 
Prehistorian sortu, eta faraoien zibilizazioan (K.a. 3100-332) oso azkar 
hedatu zen: 
 
Nilo ibaiaren eragina Egiptoko bizitzan oso ezaguna da. Bertako uztari 
ahalik etekin handiena ateratzeko, administrazio indartsu eta zentralizatua 
behar zuten.  
 
Administrazioak, bestalde, komunikatzeko tresna erabilgarri bat behar 
zuen. Hara zergatik hedatu ziren batera Egipton hizkuntza eta monarkia 
zentralizatua. 
 
Idazkera ere beharrezkoa zuten, noski. Hau Goi- eta Behe- Egiptok 
batasuna lortu zutenean azaldu zen, K. a. 3100 urtean.  
 
Aintzinako Egiptoko kulturan, historikoki lau idazkera-mota ezagutzen dira.   
 
K.o. III. mendean, Klemente Alexandriakoak adierazi zuen faraoien 
zibilizazioko Egiptoera hiru idazkera-mota desberdinez idazten zela; 
geroztik, horrelaxe sailkatzen ditugu: hieroglifikoa, hieratikoa eta 
demotikoa.  
 
K.a. 332an amaitu zen faraoien zibilizazioa, eta bost mende beranduago 
sortu zen laugarren idazkera-mota: koptoera.  
 
Hona hemen laurak. 

           Margotua                                         Zizelatua 

 
1. 1. Hieroglifikoa 

 
Izen hori ematen zaio Egiptoarren eta Aintzinako beste herri batzuetako 
idazkera-motari. Hemen ikusiko ditugunak Egiptoarrak dira, noski. 
 
Goian ikusten duguna egiptoarrek medu netjer izenarekin ezagutzen zuten. 
Hau da, hitz sakratuak. Hieroglifiko idazkera-mota hau oso ederra da. 
Munduan ezagutu den estetikoena, beharbada.  
 
Askotan arkitekturak eta idazkera-mota honek bat egiten zuten, eraikuntza 
erraldoi horien ornamentu bakarra hieroglifikoak zirelarik. 
 
Tenplu, obelisko, etabarretan zizelatzen, margotzen… zutenean, ez ziren 
ari bakarrik irakurtzen zekitenentzako, baita batere ulertzen ez zutenengan 
harridura eta miresmena lortzeko ere. 
 
G.g.b. K.a. 3100 urtean hasi ziren idazten hieroglifiko idazkera-motaren 
bidez eta K.o. 394 urtekoak dira ezagutzen ditugun azkeneko inskripzioak. 

                    Papiroa                                             Ostraka 

 
1. 2. Hieratikoa 

 
Hieroglifiko idazkera-motarekin batera azaldu eta desagertu zen, berarekin 
oso harreman zuzena duelarik.  
 
Hieroglifiko eta hieratikoaren artean dagoen diferentzia gure idazkeran 
idazmakinaz eta eskuz idatzitako testuen artean dagoenaren antzekoa da, 
nolabait esateko. 
  
Papiroetan idazten zuten eta, hau oso garestia zenez, ostraketan ere bai 
batzuetan.  
 
Eskubitik ezkerrera idazten zen, zutabe eta errenketan. 
 
Administrazio, judizial, eskutitz pribatu, literatura, medikuntza, erlijio, 
zientzi… arloko testuak idatzi ziren idazkera-mota honetan. 

1. 3. Demotikoa 
 
K.a. VIII. mendean sortua; hau ere hieroglifiko idazkera- motaren eboluzio 
bat da.  
  
K.a. VIII. mendetik aurrera aipatu hiru idazkera-motetan idazten zen. 
Denborarekin bakoitzaren erabilera zehaztuz joan zen: hieroglifikoak 
eraikuntzetan, hieratikoa erlijio-testu sakratuetan, eta demotikoa eguneroko 
bizitzan. 
 
Idazkera-mota hau eskubitik ezkerrera eta errenketan idazten zen. 
 
Egipton kultura eta tradizio faraonikoak kristautasuna hedatu arte iraun 
zuen. 
 
K.o. 452 urtekoa da idazkera-mota honen azken idazkia. 

1. 4. Koptoera 
 
K.a. 332an Alexandro Handiak Egipto konkistatu zuen. Bera hil ondoren, 
Alexandro Handiak sortutako inperio berria bere generalen artean banatu 
zuten; horrela jarri ziren Ptolomeotarrak Egiptoren buru hiru mendez, 
erromatarrek, K.a. 30 urtean, gauza bera egin zuten arte. 
  
Ptolomeotarrek grekoa ezarri zuten hizkuntz ofizial gisa administrazioan. 
Oraindik K. o. II. mendean Egiptoko herriak Egiptoeraz hitz egiten zuen, 
eta bertako Eliz kristauak herriari Ebanjelioen berriak eman nahian, 
Egiptoera hizkuntzari alfabeto grekoa ezarri zion, horrela Koptoera sortuaz. 
Koptoera ere, beraz, aintzinako egiptoeratik eratorritako hizkuntza 
kamitosemitikoa da. 
 

 
 
 
 
 
 
 
 
 
 
 
Grekoaren alfabetoa ez zen nahikoa egiptoeraren kontsonante guztiak 
idazteko. Horregatik, demotikotik hartu behar izan zituzten zazpi zeinu.  
 
 
Bestalde, grekoaren bokalak erantsi zizkioten egiptoerari. Lau idazkera-
motetatik Koptoera da alfabetikoa den bakarra.  
 
Koptoera XIII. mendera arte hitz egin zen, eta gaur egun Eliz koptoaren 
liturgian erabiltzen da oraindik. 

Hemen duzu Egipto hitza lau idazkera-mota hauetan idatzia, diferentziak 
ikusteko:        
 

Hieroglifikoz            →                                 
 
 

Hieratikoz            →                                                                                                                        
                   
 

Demotikoz           → 
 
 

 

Koptoeraz           →        

 
Hieroglifiko idazkera-mota 3500 urtez erabili zen eta hiru taldetan banatzen 
da:  
 
-Aintzinakoa: g.g.b. K.a. 3100 eta K.a. 2200 artean erabilia. 
 
-Erdi-egiptoera: K.a. 2200 eta K.o. 394 artean.  
 
-Egiptoera berria: K.a. 1700 eta K.a. 715 artean. 
 
 
Lan honetan ikusiko duguna Erdi-egiptoera izango da. Egiptoar kulturaren 
hizkuntza klasikoa da, eta mendebaldeko kulturan Latinak izan zuen 
eraginaren parekoa izan zuen bertako kulturan.  
 
Jatorriz hieratikoz idatzitako lanak hieroglifikoz idatzita aurkezten direnez, 
hemen ere horrelaxe egingo dugu.  

2. Hieroglifikoen deszifratzea 
 
 
Champollion izan zen, 13 urtez Rosetta Harriko testuak ikertu ondoren, 
1822an, hieroglifikoak deszifratzea lortu zuena.  
 
 
Luze joko liguke aurretik, antzinatik, hainbat eta hainbat ikerlari ezagunek 
hieroglifikoak deszifratzeko egindako saiakera guztiak aipatzeak. 
(gutxienez 40 !) Are luzeago zer emaitzetara ailegatu ziren azaltzeak. 
 
 
Laburbilduz, esan dezagun Champollion iritsi arte hieroglifikoak 
deszifratzeko ikerkuntzan bi joera zirela nagusi: 
 
 

1) Idazkera-mota hau ideogramaz (hieroglifikoaren “ideia”) edo 
piktogramaz (hieroglifikoan “ikusten dena”) osaturik dago. Beraz, 
ideografikoa da. Hau da, hieroglifiko bakoitzak irudikatzen duena 
esan nahi du. Aintzinako liburu  batzuk  argi   adierazten   zuten 
hieroglifiko batzuek, balio ideografikoa zutela.  
Adibidez: 
 

                            eguzkia       (Ra)                    
 

2) Idazkera-mota hau alfabetikoa da. Hau da, hieroglifiko bakoitzak 
hizki edo letra bat adierazten du,  gure alfabetoak bezalaxe. 

 
 
 
 
 
 
 
 
 
 
 

 
 
 
 
 

Champollionen ikerketa lanaren emaitza izan zen 
frogatzea hieroglifiko idazkera-mota aldi berean 
ideografikoa eta fonetikoa (batzuetan alfabetikoa) zela. 

Champollion ikerlari oso prestatua zen. Latina, grekoa eta Ekialde-
Hurbileko aintzinako hizkuntza ezagunenak ondo ezagutzen zituena. 
  
Bere lan erraldoia orri gutxi batzuetan laburbiltzeko asmoz, alderdirik 
garratzitsuenak aipatuko ditugu soilik. 
 
Champollionek ez zuen ikusi Rosetta Harria, hieroglifikoen sekretua 
asmatu arte. Harria frantsesen eskuetan egon zenean egindako testuen 
kopiak erabili zituen. Kopia horiek izan ziren bere lanaren giltzarri.  

 
 

 
 
 
 
 
 
 
 
 
 
 
 
 

 
 
 
Rosetta Harria Egiptoko deltako Rosetta hirian aurkitu zuten 1799an. 
Handik datorkio, beraz, izena. Gaur egun Londreseko British Museum-ean 
dago. 
 
 

 
 
Rosetta Harriak Ptolomeo V.a Epifanes-ek (K.a. 196.ean) 
emandako dekretu bat hieroglifikoz, demotikoz eta grekoz 
idatzita du, goian ikusten dugun moduan. 

Hieroglifikoa
k 

Demotikoa 

Grekoa 

Ikerlariek, grekoz idatzita dagoenez, hasieratik jakin zuten hiru testuek 
gauza bera esaten zutela. Champollionek, grekoa oso ongi menperatzen 
zuenez, aurreneko konparazioak demotikoz eta grekoz dauden testuen 
artean egin zituen. 

  
 
Hieroglifiko idazkera-mota honen hasiera-hasieratik Egiptoko faraoien 
(erregeen) izenak figura berezi baten barruan idazten zituzten: 

 
 
 
Hara adibidez Tutankamon-en izena horrela idatzita. 

 
 
 
Tradizioari jarraituz, K. a. 332tik aurrera,  jatorriz mazedoniar eta greziar 
ziren Alexandro Handia eta Lagiden familiako faraoien izenak horrelaxe 
idatzi zituzten. Baita ezagutu zituzten Erromako enperadoreen izen guztiak 
ere.  
 
 
Honek, sekulako garrantzia izan zuen Rosetta Harriako hieroglifikoak 
ikertzerakoan, hieroglifikoz idatziriko estela-zatian izen batzuk hala idatzita 
baitaude. Champollion ere hortik hasi zen.  
 
 
Rosetta Harrian marra gorrien artean seinalatuta duzu, non dagoen idatzita 
Ptolomeo-ren izena, goian hieroglifikoz eta behean grekoz. 

 
 

         Ptolomeo 
                    Ptolmys                                    
            
 
 
 

ptolemaio

 

 

 

s =       

Rosetta Harriaz aparte, Champollionek eskuratu ahal izan zituen 
hieroglifikoz idatziriko testu guztiak ikertu zituen. 
 
Esate baterako, Egipton egondako bidaiari batek ekarritako papiro bat, 
Kleopatraren izena demotikoz eta grekoz idatzita duena. Eta Philae-ko 
obeliskoan idatzita dauden hieroglifikoak, Ptolomeo eta Kleopatraren 
izenak agertzen dituztenak. 

 
         Kleopatra 
                         

              
 

 
         Champollionen apunteak      
       
 
 
 
 
Horien arteko konparazioa eginez, ikusi zuen Ptolomeo eta Kleopatraren 
izenetan hieroglifikoek balio alfabetiko eta fonetikoa zutela. Lau 
hieroglifikoren balio alfabetikoa lortu zuen eta beste lauren balio fonetikoa.    
 
 
Champollionek Rosetta Harrian grekoz idatzita dagoen testuan 486 hitz 
zenbatu zituen, eta aurrekoaren  hieroglifiko ordainean 1419 hieroglifiko.  
 
 
Grekoz idatzita dagoen testuari puska bat falta zaio, besteari bi. Hala eta 
guztiz ere, bigarrenean askoz ere hieroglifiko gehiago daude aurrenekoan 
hitzak baino. Bi testuak gauza bera esanda, Champollionek ondorioztatu 
zuen hieroglifiko idazkera-mota ezin zela izan bakarrik ideografikoaz 
osaturikoa, bestela hieroglifikoen eta hitzen kopurua berdina (1419) izango 
baitzen. 

Laburbilduz, Champollionek emaitza hauek zituen:  
          
1) hieroglifiko batzuk ideografikoak ziren: aintzinako zenbait ikerlarik  
    esandakoa.  
 
2) hieroglifiko guztiak ezin ziren ideografikoak izan. Rosetta Harrian  
    egindako kontaketa lekuko.  
 
3) Ptolomeo eta Kleopatraren izenetan hieroglifikoek balio fonetiko  
    eta alfabetikoa zuten.     
 
 
Ondorioa begi bistakoa izan zen berarentzat: hieroglifiko idazkera-mota 
aldi berean ideografikoa eta fonetikoa (alfabetikoa) zen. 
 
 
Champollionek, zenbait paretetan aurkitutako jatorriz greko eta erromatar 
ziren beste 22 izen propiorekin lanean segitu zuen. Poliki-poliki alfabetoa 
osatzen joan zen. Hemen dituzu izen batzuk: 

 
 
 

                                                Neron 
 
 
 
 

                     Vespasiano 
 
 
 
 

                                 Tiberio 

Kontuan hartu gauza bat zela enperadoreen izenak irakurri ahal izatea eta 
oso bestelakoa hieroglifiko idazkeraren itzulpena lortzea. 
 
 
Azkenean,1822ko irailaren 14an, Ramses izena irakurriaz, ohartu zen Ra 
hieroglifikoa bere balio ideografikoarekin zegoela. Bestalde, demotiko 
idazkera-motaren ikerkuntzatik bazekien   hieroglifikoak  ms  balio 
fonetikoa zuela eta -mundura ekarri- esanahia. Eta, azkenik,  -en  balio 
fonetikoa s zela. (Ramses izena irakurtzerakoan badago arazotxo bat, gero 
Lepsius egiptologoak zuzendu zuena).  
 
Horrela, Ramses izena itzultzea lortu zuen: 

 
Ra-k mundura ekarri duena 

Ramses 
                                                                
 
      

 
 
Hori izan zen hieroglifikoak deszifratzeko giltzarria.          
                             
 
 
Tutmosis izenarekin emaitza bera lortu zuen.              
 
 

Tot-ek mundura ekarri duena 
Tutmosis 

                                                                        
 
 

 
 
 
Beste guztia bide honen ondorioa izan zen. 

 
 

. 

3. Hieroglifikoen irakurketa 

   
Hieroglifiko idazkera-motak berezitasun nabari bat du: zerbait adierazteko 
beharrezko diren baino hieroglifiko kopuru handiagoa erabiltzea. 
 
Hemen duzu, adibide bezala, San Petersburgo-ko museoan dagoen 
Naufrago ipuinaren hogeitabigarren esaldia hieroglifikoz idatzia, originalean 
hieratikoz badago ere. Urdinez ipinitakoak bakarrik irakurtzea nahikoa da 
gauza bera esateko! 

                                 
                             

 
 

 
                              jw~r(3)~n(y)~s~nHm=f~sw         
                     
                             gizonaren hitzak bere burua salbatzen du 
 
15 hieroglifiko daude eta 9 irakurtzen dira; hiru berdeak determinatzaileak 
dira ; hiru gorriak, berriz, laguntzaile fonetikoak.  
 
 
- r(3) Aho formako hieroglifikoak determinatzaile bat du ideograma dela 
adierazteko. Bere itzulpena: hitza. 
 
-~ s~ Gizon   formako hieroglifikoak aurretik   laguntzaile fonetikoa  
darama, eta ondoren determinatzailea piktograma dela adierazteko.  
 
- nHm Salbatu aditzaren osagaiak: n hieroglifikoa, Hm bi kontsonanteko 

hieroglifikoa, laguntzaile fonetikoa eta determinatzailea.  
 
- sw                  Bera izenordeak  laguntzaile fonetikoa du. 
                     
- Bestalde,   eta     formula bat jw eta izenordea f dira. 
 
 
Harrigarria badirudi ere, egiptoeraz behar baino hieroglifiko gehiago 
erabiltze honek asko laguntzen du hitzak irakurtzen!  
 
Izan ere, hieroglifiko idazkera-motak ez zuen hitzen arteko espaziorik, ez 
komarik, ez punturik; beraz, zerbait behar zuten jakiteko non hasten ziren 
hitzak, edo non bukatzen; funtzio hau nolabait laguntzaile fonetikoek eta 
determinatzaileek betetzen zuten.                                                                                                                         
                                                                              

Transliterazioa 



                                                                                                                                                           17

Hieroglifiko idazkera-motan behar baino hieroglifiko 
gehiago erabiltzen ziren. Laguntzaile fonetiko eta 
determinatzaileak idatzi bai, baina ez ziren irakurtzen. 

Behin idazkera-mota hau galdu ondoren, erabilitako hieroglifiko kopuru 
handiago honek asko oztopatu zuen ikerlarien deszifratze lana. 
                                                                  
Jar zaitez beraien lekuan hieroglifikoak soilik ideografikoak edota soilik 
alfabetikoak zirela uste zuten garaian. Hau da, hieroglifiko bakoitzak 
ikusten zutena esan nahi zuela; edota letra bat.  
 
Ea zer emaitzetara ailegatzen zaren!  
 
Hemen duzu berriro:    
 

                                      
 
Ezer gehiago jakin gabe, ez dago asmatuko duenik! 
 
Ez da harritzekoa, beraz, Champollion ailegatu arte inork ez asmatu izana 
hieroglifikoak gordetzen zuten sekretua! 

4. Egiptoera – Euskara Hiztegia                        
 
Egiptologiara hurbiltzen diren irakurleei zuzendutako argitalpen guztietan 
islatuta egon behar duela uste dugu idazten eta irakurtzen diren 
hieroglifikoak, eta idazten eta irakurtzen ez direnen arteko bereizketa hau.  
Gutxienez, aipatutako irakurleei zuzendutakoak. 
 
Horrexegatik, aipatutako ezaugarri hau jarri dugu koloreetan hiztegian. 
Hau lehendabiziko aldiz egin da Egiptologian.  
 
Beraz, hau izango litzateke gure bigarren proposamena. 
 
Hieroglifikoak zailtasunik gabe irakurtzeko  helburuarekin. 
 
Hitz egiptoarrak idazteko forma desberdinak daude, kontzeptu batzuk 
azalduko ditut  hiztegian sartu baino lehen: 
 
1. Dakigunez, idazten eta irakurtzen diren (piktogramak, ideogramak eta 
fonogramak), eta idazten eta irakurtzen ez diren  (laguntzaile fonetiko eta 
determinatzaileak) hieroglifikoak ditugu. 
 
2. Bost zeinu-klase hauek erabiliaz eratu ziren hitz egiptoarrak. Uste dut 
zuzen nabilela hitz hieroglifiko egiptoarren sorkuntza eta heziketa adibide 
honekin azaltzen badut: " Hemen dituzue piktogramak, ideogramak, 
fonogramak (bateko, biko, hiru kontsonantekoak), laguntzaile fonetiko eta 
determinatzaileak eta hauekin, zuk nahi duzuen bezala, hitz egiptoarrak, 
eratu behar dituzue ". 
 
“Aldatuko ez diren eskema zurrun batean askatasunez” idatziko dituzte 
egiptoarrek hitz hieroglifiko hauek.  
 
Jakina, idatzi behar den muga hitz egindako hizkuntzan dago. 
 
3. Hieroglifiko original batzuk ikus ditzagun hitz hauek ikusteko:  
 
 

- Ikusten denez, hiztegi bikoitza da: lehen lerro horizontalean hitz 
egiptoarra, transliterazioa eta bere itzulpena dago, dena kolore beltzean 
idatzita. Aurreneko lerroan 3 kontsonanteko piktograma bere  
determinatzailearekin dago.  
 
Bigarren lerro horizontalean, hitz hieroglifikoaren determinatzailea kolore 
berdean dugu, eta idatzitako transliterazioan, determinatzailea ere 
seinalatzen dugu berdez.  

Hiztegi klasikoetan bigarren lerro hau ez dago. Guk idazten eta irakurtzen 
ez diren hieroglifikoak koloretan seinalatzeko jarri dugu. Hitz egiptoar 
bakoitzaren bigarren lerroan kolore beltzean dauden hieroglifikoak 
bakarrik irakurriz, nahikoa da hitz egiptoarra irakurtzeko.  
  
 

       
 
- Antzeko adibidea 2 kontsonanteko piktograma batez osatua 
 

        
 
 
- Tipo bereko baina kontsonanteko bateko beste bat 
 

        
 
 
- Hemen, aurreko hiroglifikoa ideograma funtzioan  

- Hemen dugu ideograma bat bere determinatzailearekin 
 

        
 
- Ikus ditzagun hurrengo bi hieroglifikoak laguntzaile fonetiko eta 
determinatzailerik gabe  
 

           
 
 
- Hurrengoan, bai piktograma bai ideograma izan daitekeelako bi 
irakurketa ditu  
 

          
 
 
- Hurrengoa ezagutzen dugu dagoenekoz. Honek ere irakurketa bikoitza 
du, bai piktograma eta bai ideograma izan baitaiteke. 

- Hurrengoa bere laguntzaile fonetiko eta determinatzaileaz idatzita dago; 
beraz, hemen -t- letra ez da femeninoaren marka 
 

         
 
 
- Hurrengoa izen  egiptoar maskulinoa bere determinatzailearekin dugu 
 

          
 
- Hurrengoa hitz femeninoa da; aurrekoarekin konparatuta, aldeak 
nabarmenak dira 
 

          
 
 
- Hemen, beste antzeko adibide bat, soilik determinatzaile batekin 

- Hurrengo bi hieroglifikoetan bakoitzak bi determinatzaile ditu: 
         

 
 
 
 
- Hurrengo adibidean aurreneko izenak pertsonaren determinatzailea 
darama; bigarrengoak erregeen (faraoien) izenen berezko 
determinatzailea; bi adibideetan izen bera dago, baina aurrenekoa  
pertsona batena den bitartean, bigarrengoa faraoi baten izena da. 
Hiztegian faraoien izenak kartutxorik gabe idatziko ditut. 
 
 

         
 
- Ondoren, hiru lerrotan idatzitako substantiboa; goikoa pluralean dago, 
erdikoa idatzitako pluralaren hieroglifikoak bereizteko urdinean dago; 
behin seinalatzen dugu soilik. Hirugarren lerroan, irakurtzen direlako, 
plurala seinalatzen duten hieroglifikoak kolore beltzean daude  

- Bi aldiz idatzitako hitz egiptoar baten beste adibide bat aurkezten dugu, 
goian singularrean eta behean pluralean 
 

        
 
- Lehen seinalatu dugunez, hiztegian pluralaren azkeneko hiru marrak 
berdez koloreatuta jarriko ditugu. Hemen beste bi adibide  

- Hurrengo adibidean bi determinatzaile daude; bat, aurrenekoa da;  beste 
hiruk bigarrengoa osatzen dute. Hemen eta Hiztegian gauza bera egingo 
dut, nahiz eta jakin azken hiruak multzo edo kolektiboak adierazteko 
erabiltzen direla, beraz, determinatzaile bat osatzen dute. 
 

        
 
- Hurrengo hitz egiptoarra alfabetikoki idatzita dago eta azkenean 
determinatzailea du.  
 

      
 
- Hemen dugu bi kontsonanteko bi hieroglifikoz idatzitako beste hitz bat, 
bere laguntzaile fonetiko eta determinatzailearekin. 
 

      
 
 
- Hemen aurkezten ditut hieroglifiko bera erabiliz hiru hitz egiptoar: 
aurrenekoa piktograma bat da; bigarrenaren zentroan, piktograma dago bi 
kontsonanteko fonograma funtzioan, hots, bere balio fonetikoarekin eta 
laguntzaile fonetikorik gabe idatzita; hirugarrenean, determinatzailea da 

- Hurrengo adibidekoa alfabetikoki idatzita dago eta bi determinatzaile ditu. 
 
 

        
 
 
- Hurrengo adibidean, kontsonanteen ordena aldatuta dago 
 

        
 
 
Hiztegian 1.000 hitz daude egiptoar alfabetoaren arabera ordenatuta. 
 
Letra egiptoar batzuetan, Hiztegian aurkituko ditugun bi kontsonanteko 
hieroglifikoak seinalatuta daude; hiru kontsonanteko batzuk ere bai. 

5. Konklusioa 

 
Lan honetan bi proposamen berri aurkeztu ditut: bata hieroglifikoaren 
definizio berri bat proposatu dut, eta bestea, Egiptoera-Euskara Hiztegia. 
Azken honetan, alde batetik idazten eta irakurtzen diren hieroglifikoak, eta 
bestetik idazten eta irakurtzen ez direnak bereizten dira. 
  
Idazkera hieroglifikoaren ikerketarako hurbiltze garrantzitsua dela uste 
dut. 
 
Champollion-ek emandako idazkera hieroglifikoaren definizioak 
analizatuko  ditut amaitzeko, hasteko bere definizio hau aipatuko dut: 
 
 
 
   

 
hieroglifikoek "ideiak zein soinuak" adierazten dituzte. 

  
garbi ikusten da ideiak-ekin lehen zeinuaz ari dela eta soinuak-ekin 
beste      eta bi   hauei buruz. 
                                                                                                               
Beste honetan: Idazkera hieroglifikoa oso sistema konplexua da, izan ere, aldi 
berean figuratiboa (piktogramak), sinbolikoa (ideogramak) eta fonetikoa (fonogramak) 
baita, testu batean, esaldi batean, baita hitz batean ere nire ustez. 
 
figuratiboarekin eguzkia esan nahi duen piktogramaz dihardu; 
sinbolikoarekin kasu honetan eguzki-Jainkoaz (Ra) esan nahi duen 
ideogramaz dihardu. Fonetikoarekin   eta   fonogramaz ari da. 
  
Azken finean, idazten diren eta irakurtzen diren hieroglifikoez ari da. 
 
Champollion-ek Ramses-en izen egiptoar ezaguna irakurri nahi zuen, 
baina egia esan kartutxoak gehiagoko  s bat du. Ramses izena idazteko 
lehen hieroglifikoa   , bigarrena  eta laugarrena  nahikoak dira!  
 
Azken finean, Ramses izena osatzeko aipatutako zeinuak ezabatzen 
baditugu izenetik (kartutxotik), oraindik badaudela beste zeinu bi ikusten 
dugu, idazten diren eta irakurtzen ez direnak: laguntzaile fonetikoa eta 
determinatzailea. 

Horregatik, hemen ondo ikertu dut 
 
 

 
 
Idazten eta irakurtzen ez diren hieroglifikoak hor egon dira beti; 
Champollion-ek ere aurrean zituen, baina ez zuen jakin zer egin haiekin. 

Champollion-ek seinalatu izan balitu bere definizioetan idazten eta 
irakurtzen ez diren hieroglifikoak, oso litekeena da bere ondoren idazkera 
hieroglifikoaren ikerketa beste parametro egokiago batzuetan garatzea. 
 
Champollion-ek, gaur, hain esaldi ospetsuan den honetan laburtu zuen: 
Idazkera hieroglifikoa oso sistema konplexua da, izan ere, aldi berean figuratiboa, 
sinbolikoa eta fonetikoa baita, testu batean, esaldi batean, baita hitz batean ere nire 
ustez. 
 
Gaur horrela ulertzen dugu aurreko definizioa: Idazkera hieroglifikoa oso 
sistema konplexua da, izan ere, aldi berean figuratiboa (piktogramak), sinbolikoa 
(ideogramak) eta fonetikoa (fonogramak) baita, testu batean, esaldi batean, baita hitz 
batean ere nire ustez. 
 
 
Beraz, oso zuzena izango zen bere definizioari honakoa gehitzea. 
 
Idazten eta irakurtzen diren hieroglifiko hauetaz gain, idazten eta irakurtzen 
ez diren hieroglifikoak ditugu: alde batetik, goian aipatutako hieroglifiko 
ideografikoak [piktogramak eta ideogramak] eta fonetikoak [fonogramak] 
zuzen irakurtzera laguntzen duten laguntzaile fonetikoak aurkitzen ditugu, 
eta bestaldetik, hitz hieroglifikoen amaieran idatzita, bere esanahia 
ulertzera lagunduz,  dauden determinatzaileak. 
                                                                
Honengatik guztiagatik, Champollion-en definizio klasikoa aldatuaz, 
honako definizioa proposatzen dut: 
 
 
Egiptoko idazkera hieroglifikoa sistema konplexua da, eta testu, esaldi 
zein hitz bakar batean erabil ditzake idazten eta irakurtzen diren 
hieroglifikoak (piktogramak, ideogramak eta fonogramak)  edota idatzi bai 
baina irakurtzen ez direnak  (laguntzaile fonetikoak eta 
determinatzaileak). 

